
SUKJ.DN. 600-3/4/1-JLD. 16                        
 

 
MESYUARAT PERTAMA (PEMBUKAAN RASMI) 

BAGI PENGGAL PERSIDANGAN KETIGA  
DEWAN NEGERI JOHOR YANG KELIMA BELAS 
PADA HARI AHAD, 19 MEI 2024, JAM 9.30 PAGI 

 
SUSUNAN PERKARA-PERKARA MESYUARAT 

 
 
1. DOA. 
 
 
2. PEMASYHURAN DARIPADA YANG BERHORMAT SPEAKER DEWAN 

NEGERI JOHOR. 
 
 
3. SOALAN LISAN 
 

YB TUAN EE CHIN LI (TANGKAK)  
SOALAN  1 (A16)  
 
Bagaimanakah kerajaan negeri merancang untuk memelihara dan 
mempromosikan budaya serta warisan dan melindungi tapak warisan di 
Johor?  
 
YB DATO' HJH SHARIFAH AZIZAH BINTI DATO' SYED ZAIN (MAHKOTA) 
SOALAN  2 (A172)  
 
Terdapat banyak perumahan yang telah siap tetapi tidak dibeli kerana 
harganya yang begitu mahal. Apakah tindakan kerajaan bagi mengatasi 
masalah ini?  
 
YB TUAN MUSZAIDE BIN MAKMOR (SEDILI) 
SOALAN  3 (A80)  
 
Warga emas yang tinggal berdua, ada juga yang berseorangan, tiada 
pendapatan, keadaan rumah usang, uzur dan sakit. Mohon agar pihak JKM 
tidak mengambil masa yang lama dalam menyelidik kelulusan permohonan 
dan boleh kiranya ianya diluluskan secara automatik.  
 
YB PUAN RASHIDAH BINTI ISMAIL (PASIR RAJA)  
SOALAN  4 (A42)  
 
YAB Menteri Besar Johor pada 29 September 2023, ada menawarkan 
bantuan tanah untuk tanaman padi kepada rakyat Johor. Sejauh mana 
tawaran tersebut mendapat penyertaan dan apakah usaha kerajaan negeri  
dalam membantu pesawah meningkatkan hasil tanaman padi negeri ini?  

YB TUAN SAHRIHAN BIN JANI (GAMBIR)  
SOALAN  5 (A49)  
 
Berapakah luas kawasan yang telah disediakan untuk dijadikan kawasan 
sawah padi baru di Johor dan bagaimanakah kaedah pengurusan sawah padi 
yang akan diimplementasikan?  
 
 

YB DATUK HAJI RAMLEE BIN BOHANI (KEMPAS)  
SOALAN  6 (A226)  
 
Adakah Kerajaan Negeri Johor melalui Majlis Agama Islam Negeri Johor 
(MAIJ) menyediakan program kerjaya bagi lepasan mahasiswa dalam jurusan 
Pengajian Islam terutamanya lepasan KUIJSI dan lepasan dari timur tengah?
  
 
YB DATO’ ZULKURNAIN BIN HAJI KAMISAN (SRI MEDAN)  
SOALAN  7 (A126)  
 
Ekonomi Johor diterajui oleh sektor pembuatan, berapakah pecahan 
peratusan pekerja asing dan pekerja tempatan yang terlibat dalam sektor 
pembuatan ini?  
 
YB TUAN HAJI SELAMAT BIN TAKIM (SUNGAI BALANG)  
SOALAN  8 (A192)  
 
Apakah usaha yang pihak kerajaan ambil bagi memastikan kontraktor-
kontraktor Bumiputera kelas G1 dapat bertahan ekoran projek-projek kecil 
yang dikonsesikan kepada pihak swasta seperti projek jalan dan lain-lain?  
 
YB TUAN HAJI AZIZUL BIN BACHOK (TIRAM)  
SOALAN  9 (A122)  
 
Apakah pihak PPD Pasir Gudang mempunyai perancangan untuk menambah 
bilangan sekolah di dalam DUN Tiram berikutan pertambahan perumahan 
baru seperti di PPR Sungai Tiram & Taman Perumahan Meridian East di Kg 
Cahaya Baru yang pasti akan mengalami pertambahan pelajar? 
 
YB DATUK HAJI MOHD. FUAD BIN TUKIRIN (BUKIT NANING)  
SOALAN  10 (A57)  
 
Terdapat banyak kedai runcit yang diusahakan oleh warga asing. Bagaimana 
kelulusan diberikan? Apakah tindakan kerajaan kepada warga negara yang 
membenarkan nama mereka digunapakai pada lesen perniagaan warga asing 
kerana ia telah menjejaskan peluang perniagaan rakyat tempatan.  

YB DATO' HJH SHARIFAH AZIZAH BINTI DATO' SYED ZAIN (MAHKOTA) 
SOALAN  11 (A174)  
 
Apakah perancangan Agensi Anti Dadah Negeri Johor kepada keluarga 
penagih dadah supaya mereka tidak terlibat lagi dan dapat memperbaiki 
ekonomi dan sara hidup mereka.  
 

YB PUAN MARINA BINTI IBRAHIM (SKUDAI) 
SOALAN  12 (A34)  
 
Akhbar melaporkan kes jenayah rogol membabitkan gadis bawah umur 
meningkat ketara. Banyak kes melibatkan pelajar sekolah sama ada suka 
sama suka atau sebaliknya. Apa usaha kerajaan negeri dalam membendung 
perkara ini?  
 
YB TUAN CHIONG SEN SERN (BUKIT BATU)  
SOALAN  13 (A205)  
 
Bagaimana perkembangan pelaksanaan kurikulum pendidikan digital di 
sekolah-sekolah negeri ini, terutamanya dalam menangani cabaran 
pembelajaran dalam talian pasca pandemik?  
 
YB PUAN NOR RASHIDAH BINTI RAMLI (PARIT RAJA)  
SOALAN  14 (A150)  
 
Mohon dinyatakan perkembangan semasa projek-projek tebatan banjir yang 
sedang dilaksanakan.  
 
YB DATO' IR. HASNI BIN MOHAMMAD (BENUT)  
SOALAN  15 (A65)  
 
Minta dinyatakan apakah perkembangan projek-projek yang sedang dan akan 
dilaksanakan oleh kerajaan pusat dan negeri bagi mengatasi isu banjir di 
negeri Johor. 
 
YB DATO' IR. HASNI BIN MOHAMMAD (BENUT)  
SOALAN  16 (A66)  
 
Minta dinyatakan apakah langkah-langkah khusus kerajaan negeri bagi 
kawasan yang sentiasa mengalami banjir selain dari program kerajaan pusat 
apabila berlakunya banjir.  
 
YB TUAN HAJI SELAMAT BIN TAKIM (SUNGAI BALANG)  
SOALAN  17 (A191)  
 
Sejauh manakah keberkesanan bantuan perumahan khusus untuk penduduk 
luar bandar di bawah Kementerian Kemajuan Desa Dan Wilayah (KKDW) dan 
berapakah jumlah bantuan tersebut yang telah Negeri Johor amnya dan DUN 
Sungai Balang khasnya, terima dan nikmati limpahannya.  

YB TUAN HAJI ABD. MUTALIP BIN ABD. RAHIM (LAYANG-LAYANG)  
SOALAN  18 (A26)  
 
Jumlah kutipan zakat bagi tahun 1444H bersamaan 2024 dan berapakah 
peruntukan bagi asnaf fisabillilah?  
 
YB DATO' IR. HASNI BIN MOHAMMAD (BENUT)  
SOALAN  19 (A64)  
 
Minta dinyatakan apakah kesan yang ketara kepada pengguna di Johor 
khasnya Johor Bahru apabila mata wang negara jiran Singapura terus lebih 
tinggi berbanding Ringgit Malaysia dan apakah langkah kerajaan negeri 
mengatasi kos sara hidup di daerah Johor Bahru ini?  
 
YB DATUK MOHAMAD NAJIB BIN SAMURI (PARIT YAANI)  
SOALAN  20 (A162)  
 
Pelaksanaan kenaikan cukai SST 8% bagi sektor perkhidmatan telah 
mengakibatkan kesan rantaian ekonomi yang menghimpit rakyat. Apakah 
langkah Kerajaan Negeri Johor untuk menghadapi perkara ini?  
 
YB TUAN SAHRIHAN BIN JANI (GAMBIR)  
SOALAN  21 (A50)  
 
 Klinik kesihatan di Bukit Gambir kini sangat mendesak untuk dinaik taraf dan 
dibina di tapak yang baru. Apakah status permohonan tersebut dan 
bagaimana kerajaan negeri boleh membantu untuk mempercepatkannya.  
 
YB TUAN MUSZAIDE BIN MAKMOR (SEDILI) 
SOALAN  22 (A79)  
 
Keuzuran bangunan tadika KEMAS yang mana sangat memerlukan baik pulih 
dengan kerosakan bumbung, siling, tingkap dan pintu serta pendawaian 
elektrik sangat membimbangkan bagi memberi keselesaan dan keselamatan 
kepada anak-anak yang mula mendapatkan pendidikan disini. Mohon 
pencerahan dan tindakan.  
 
YB TUAN HAJI ABD. MUTALIP BIN ABD. RAHIM (LAYANG-LAYANG)  
SOALAN  23 (A29)  
 
Isu 3R sering dijadikan bahan dalam media sosial, apakah peranan Jabatan 
Agama Islam Johor khususnya bahagian dakwah untuk memberi kefahaman 
pada rakyat   
 
YB TUAN LIEW CHIN TONG (PERLING)  
SOALAN  24 (A157)  
 
Nyatakan visi dan rancangan kerajaan negeri untuk kawasan Greater Johor 
Bahru. 

YB DATO'  JEFRIDIN BIN ATAN (KUKUP)  
SOALAN  25 (A6)  
 
Apakah tindakan dan perancangan kerajaan negeri untuk mendepani 
ekonomi digital dan pembelajaran atas talian sedangkan banyak lagi kawasan 
di negeri Johor khususnya di DUN Kukup yang masih mengalami masalah 
talian internet yang kurang memuaskan, sebagai contoh sewaktu mengisi 
PADU.  
 
YB TUAN TAN CHONG (BEKOK)  
SOALAN  26 (A165)  
 
Terlebih dahulu Bekok merakamkan ucapan terima kasih kepada kerajaan 
Johor kerana telah menyiapkan 2 Menara Telekomunikasi di  Kampung 
Tembayan dan Kampung Kemidak Bekok. Bilakah menara telekomunikasi 
tersebut dapat beroperasi sepenuhnya?  
 
YB CIK NORLIZAH BINTI NOH (JOHOR LAMA)  
SOALAN  27 (A186)  
 
Di beberapa kawasan, menara telekomunikasi telah siap sepenuhnya namun 
masih belum dapat dimanfaatkan oleh masyarakat sekitar. Apakah status 
terkini berkenaan menara telekomunikasi yang telah siap hampir lebih satu 
tahun tetapi sehingga kini masih belum beroperasi?  
 

YB PUAN RASHIDAH BINTI ISMAIL (PASIR RAJA)  
SOALAN 28 (A47)  
 
Warga emas berusia 60 tahun hingga 70 tahun dari setiap DUN layak diberi 
perlindungan insurans takaful percuma oleh kerajaan negeri terdahulu. 
Sejauh manakah program itu dapat dilaksanakan  dan adakah ianya masih 
diteruskan?  
 
YB TUAN IR. TS. HAJI NAZRI BIN ABDUL RAHMAN (SIMPANG JERAM) 
SOALAN  29 (A61)  
 
Maharani Energy Gateway akan menjadi salah satu projek pemangkin 
kepada pembangunan Daerah Muar. Apakah peranan kerajaan negeri bagi 
memastikan warga Muar berpeluang sama menyumbang kepada 
pembangunan ini kelak?  
 
YB TUAN HAHASRIN BIN HASHIM (PANTI)  
SOALAN  30 (A137)  
 
Mohon nyatakan perancangan kerajaan dalam meningkatkan akses kepada 
perkhidmatan pengangkutan awam khususnya di luar bandar.  

YB CIK NORLIZAH BINTI NOH (JOHOR LAMA)  
SOALAN  31 (A185)  
 
Bekalan elektrik sering kali terputus ketika musim perayaan. Penggunaan 
Genset di setiap kawasan yang bermasalah adalah langkah penyelesaian 
bagi tempoh jangka masa yang pendek. Oleh itu, apakah tindakan atau 
sebarang inisiatif bagi menyelesaikan masalah berikut bagi tempoh jangka 
masa yang panjang?  
 
YB PUAN MARINA BINTI IBRAHIM (SKUDAI) 
SOALAN  32 (A30)  
 
Mohon SAJ berikan perincian data berkenaan masalah bekalan air terputus 
secara tidak terancang pada tahun 2023 dan 2024 bagi kawasan DUN 
Skudai.  
 
YB CIK NORLIZAH BINTI NOH (JOHOR LAMA)  
SOALAN  33 (A189) 
  
Adakah kerajaan negeri Johor mempunyai peruntukan khusus untuk kos 
pemasangan paip di kawasan lorong-lorong di perumahan generasi ke-2 
FELDA mahupun kampung tradisi?  
 
YB TUAN EE CHIN LI (TANGKAK)  
SOALAN  34 (A13)  
 
Apakah cadangan penyelesaian bagi mengatasi masalah gangguan bekalan 
air yang kerap berlaku di seluruh Johor?  
 
YB DATUK HAJI RAMLEE BIN BOHANI (KEMPAS)  
SOALAN  35 (A222)  
 
Apakah solusi masalah air di DUN Kempas yang sering terganggu dan 
bagaimanakah exit plan Ranhill SAJ pada masa akan datang dalam 
mengkoordinasi agihan air kepada penduduk dengan lebih pantas dan 
berkesan.  
 
YB TUAN ANUAR BIN ABD. MANAP (PEMANIS)  
SOALAN  36 (A19)  
 
Adakah kerajaan Johor akan meneliti semula caj penggunaan air yang 
dikenakan kepada pengguna oleh kerana rakyat negeri Johor membayar caj 
air antara yang tertinggi di negara kita? Adakah kualiti air serta perkhidmatan 
agensi berbaloi dengan caj yg dikenakan kepada pengguna?  

YB TUAN HAJI SELAMAT BIN TAKIM (SUNGAI BALANG)  
SOALAN  37 (A190)  
 
Apakah langkah dan usaha yang kerajaan Johor ambil terhadap Ranhill SAJ 
bagi mengelakkan masalah terputus bekalan air dan tekanan rendah sewaktu 
musim perayaan sebagaimana yang dialami pada Syawal tahun ini?  
 
YB PUAN RASHIDAH BINTI ISMAIL (PASIR RAJA)  
SOALAN  38 (A43)  
 
Dalam usaha menjadikan Johor negeri Sifar Kemiskinan, apakah pelan 
jangka masa panjang yang perlu dilaksanakan oleh agensi-agensi kerajaan 
bagi menoktahkan miskin tegar di kalangan rakyat Johor.  
 
YB TUAN SAHRIHAN BIN JANI (GAMBIR)  
SOALAN  39 (A51)  
 
Apakah program yang telah dilaksanakan untuk menambah pendapatan bagi 
menarik keluar golongan miskin tegar dari garis paras kemiskinan. Sejauh 
mana keberkesanan langkah yang telah dilaksanakan.  
 
YB DATO' IR. HASNI BIN MOHAMMAD (BENUT)  
SOALAN  40 (A67)  
 
Minta dinyatakan apakah rancangan kerajaan negeri dalam membasmi 
kemiskinan tegar mengikut daerah, kaum dan paras kemiskinan yang 
ditetapkan memandangkan perbezaan ekonomi yang terdapat pada setiap 
daerah.  
 
YB DATO’ ZULKURNAIN BIN HAJI KAMISAN (SRI MEDAN)  
SOALAN  41 (A176)  
 
Bagaimana kaedah kerajaan membantu kelompok miskin dan miskin tegar 
dikalangan kaum Cina dan India?  
 
YB DATO’ ZULKURNAIN BIN HAJI KAMISAN (SRI MEDAN)  
SOALAN 42 (A177)  
 
Adakah pihak kerajaan negeri mempunyai perancangan untuk menyediakan 
kemudahan riadah setidaknya satu gelanggang satu kampung bagi 
menangani isu-isu gejala sosial?  
 
YB TUAN TAN ENG MENG (PEKAN NANAS)  
SOALAN  43 (A100)  
 
Adakah terdapat rancangan/peruntukan khusus untuk memantau keadaan 
balai raya di kampung-kampung secara berkala dan memastikan keadaan 
balai raya ini selamat serta selesa untuk digunakan masyarakat kampung. 

YB DATUK HAJI MOHD. FUAD BIN TUKIRIN (BUKIT NANING)  
SOALAN  44 (A56)  
 
Kerajaan dan Agensi perlu memantau pengusaha yang dikurniakan tanah 
pertanian moden (syarikat dan individu). Sekiranya mereka tidak serius, 
‘mengalibaba’ atau gagal mengusaha secara maksima selama setahun, 
adakah kerajaan perlu menarik balik dan menyerahkannya kepada mereka 
yang benar-benar serius mengusahakannya?  
 
YB TUAN CHEW CHONG SIN (MENGKIBOL)  
SOALAN  45 (A218)  
 
Pokok Hutan di sebahagian besar Gunung Lambak di Bandar Seri Impian 
telah ditebang untuk tanaman kelapa sawit dan menjolok mata penduduk. 
Bagaimanakah kawasan ini boleh menjadi hak milik swasta?  
 
YB PUAN HAJAH ALWIYAH BINTI TALIB (ENDAU)  
SOALAN  46 (A36)  
 
Berapakah hasil pendapatan negeri yang diperoleh daripada aktiviti 
pengeluaran pasir jenis silika yang berlaku di kawasan DUN Endau dan 
apakah kerajaan bercadang menggunakan sejumlah wang daripada hasil 
tersebut untuk baik pulih jalan di kawasan yang berkenaan? 
 
YB DATUK MOHAMAD NAJIB BIN SAMURI (PARIT YAANI)  
SOALAN  47 (A161) 
 
Nyatakan nilai-nilai bersama yang ingin diterapkan dalam kalangan rakyat 
negeri Johor dalam menjayakan “Maju Johor, Johor Produktif menjelang 
2030?  
 
YB TUAN CHEW CHONG SIN (MENGKIBOL)  
SOALAN  48 (A219)  
 
Banyak Rumah Ibadat Bukan Islam (RIBI) menerima notis kerana status 
tanah. Hakikatnya permohonan mereka selalunya tidak akan diluluskan, 
bolehkah kerajaan  membuat pemutihan seluruh negeri bagi  membantu 
pertukaran kegunaan tanah yang sesuai untuk RIBI.  
 
YB TUAN HAJI MOHD YUSLA BIN ISMAIL (SENGGARANG)  
SOALAN  49 (A212)  
 
Adakah kerajaan negeri ada perancangan untuk meminda enakmen hanya 
membenarkan penjualan arak di kedai serbaneka dalam kawasan majoriti 
penduduk bukan Islam dan tiada pembaharuan lesen jualan arak dan 
minuman keras di kawasan majoriti penduduk Islam?  

4. SAMBUNGAN PERBAHASAN ATAS RUNDINGAN MENJUNJUNG KASIH 
TITAH DULI YANG AMAT MULIA TUNKU MAHKOTA ISMAIL, PEMANGKU 
SULTAN JOHOR. 

  
----------------------------------------------------------------------------------------------------------------- 

 ----------------------------------------------------------------------------------------------------------------- 
------------------------ (Penggulungan YAB Menteri Besar Johor) ---------------------------
----------------------------------------------------------------------------------------------------------------- 
----------------------------------------------------------------------------------------------------------------- 

 
 
5. RANG UNDANG-UNDANG - 
 

6.1 Enakmen Perbekalan Tambahan Tahun 2024. 
 
 
  
 

Persidangan ditangguhkan sehingga suatu tarikh yang akan ditetapkan kelak. 


